
Аңдатпа. Берілген мақалада қазандықтың энергия тиімділігін арттырудың бірнеше 

әдісі келтірілген және де ол әдістерді қолданғандағы  қазандықтың энергия тиімділігі 

қанша пайызға көтерілетіні көрсетілген. Жылу шығындарын кәдеге жарату кезінде 

қазандықтың энергия тиімділігін арттыру мүмкіндіктері зерттелді. Атмосфералық 

деаэрациялық қондырғыларды вакуумдық  деаэрациялық қондырғыларға ауыстыру 

есебінен қазандық қондырғының энергия тиімділігін арттыру тәсілдері келтірілген. 

Түйінді сөздер: энергия тиімділігі, деаэратор, жылумен жабдықтау, энергия 

үнемдеу; төмен әлеуетті жылу. 

 

Әлемдік қоғамдастықты дамытудың басым бағыттарының бірі қоршаған ортаны 

қорғау және экологиялық жағдайдың нашарлауына жол бермеу проблемаларын шешу 

болып табылады, сондықтан табиғи ресурстарды ұтымды және үнемді тұтыну мен 

пайдалану, сондай-ақ ресурс үнемдеу мәселелері мемлекеттердің қазіргі заманғы 

экономикаларын одан әрі дамыту үшін маңызды және өзекті болып табылады. 

Кез келген энергияны өндіру технологиясы табиғи ресурстарды тұтынуды 

болжайды, сондықтан шикізатты немесе энергияны ұтымсыз пайдалану, қайта өңдеу, 

тасымалдау және тұтыну өндірістің экономикалық көрсеткіштерін азайтып қана қоймай, 

экологиялық жағдайды нашарлатып қоршаған ортаға қолайсыз әсер етеді. 

Әртүрлі бағалаулар бойынша өндірілген жылу энергиясының 70% - ға жуығы жылу 

энергиясын өндіру мен тасымалдаудың әртүрлі кезеңдерінде жоғалады (сурет.1) және 

өндірілген жылу энергиясының 30% - ға жуығы ғана тұтынушыға жібіріледі. Едәуір жылу 

шығындары (40%) ғимараттың қабырғалық қоршаулары, терезелері және желдеткіш 

жүйелері арқылы болады. 
 

 
 

1 сурет – Жалпы жылу энергиясы мен шығындардың үлес-салмағы 

 

Сондықтан жұмыс істеп тұрған жылу өндіруші энергия көздерін жаңадан қайта 

жаңартуды жобалау кезінде энергия тиімділігін арттыруға ықпал ететін жаңа ресурс 

үнемдеуші және экологиялық технологияларға да назар аудару қажет. 

Энергетикалық ресурстарды ұтымды және кешенді пайдалану қажеттілігі және 

оларды үнемдеу жөніндегі шешімдерді іске асыру энергия ресурстарын үнемдеудің негізгі 

міндеттерін іске асыратын мынадай бағыттармен айқындалады: 

1. Энергия ресурстарына қажеттілікті төмендету; 

2. Бір (қайта жаңартылмайтын) энергия ресурстарын басқа жаңартылатын энергия 

көздерімен (ЖЭК) ауыстыру); 

3. Өнім өндіру кезінде энергия шығынын төмендету, яғни өндірістің энергия 

сыйымдылығын және тұтастай алғанда экономикасын төмендету. 

Энергия үнемдеу мақсатына жету үшін басқару органдарының қызметтерің түрлі 

бағыттарында: өндірістік және әлеуметтік салада, экономикалық және экологиялық 

салада, саяси және құқықтық салаларда тиісті шараларды әзірлеуі және іске асыруы қажет. 

Өндірістік сала үшін негізгі мақсаттар: 

- көрсетілетін қызметті ұсынатын өнімнің энергия сыйымдылығын азайту; 

- кәсіпорындар шығаратын өнімнің энергетикалық тиімділігін арттыру; 

- нарықты техникалық құралдармен және энергетикалық ресурстарды тұтынуды 

есепке алу, бақылау, өлшеу және реттеу құралдарымен жабдықтау, сондай-ақ олардың 

өндірісін кеңейту; 

- энергия ресурстарының шығынын метрологиялық бақылау, қадағалау және 

статистикалық бақылау және талдау; 

- кәсіпорындарда энергияның кез келген түрін пайдалану тиімділігін арттыру; 

- өнімдер мен қызметтердің жаңа, энергия тиімді түрлерін өндіріске енгізу және 

жылжыту; 

- қолданыстағы жылу генерациялайтын қондырғылар мен энергетикалық 

қондырғыларды арттыру.; 

- инженерлік желілер мен коммуникациялардағы жылу тасығыштардың 

шығындарын азайту; 

- тұрғын және қоғамдық ғимараттарды, құрылымдарды, құрылыстар мен 

инженерлік желілерді жылумен қорғауды арттыру. 

Жылумен жабдықтау халықтың тыныс-тіршілігін қамтамасыз ететін негізгі 

жүйелердің бірі болып табылады, қоғамдық және тұрғын үйлерде, сондай-ақ өндірістік үй-

жайларда қолайлы және жайлы жағдайлар жасауға арналған. Жылу тасымалдағыштардың 

қажетті параметрлері тиісті құжаттарда регламенттеледі: жылу беру магистраліндегі су 

температурасы 150 С құрайды, кері магистралдегі су температурасы-70 С, ЫСҚ желісінде 

60-70°С [5, С. 8]. Су жылытатын қазандықтарда отынды жағу орташа алғанда 1100-1300°С 

температурада жүргізіледі, суды қыздыру температурасы 110-150°С. Жылу көзінің 

Энергия аудиті жылу шығынын анықтауға және қазандықты пайдаланудың үнемді 

режимін ұсынуға мүмкіндік береді. Қажет болған жағдайда қазандықты қайта жаңарту, 

жабдықты неғұрлым өндірістік және үнемді етіп ауыстыру жүргізіледі. Қазандық 

агрегатын энергетикалық зерттеу іске қосу-реттеу жұмыстарымен және жылу баланстық 

сынақтармен бірге жүргізіледі; бұл ретте қазандықтың п.ә.к. тексеріледі, түтін газдарын 

талдау нәтижелері бойынша қазандықтардың жүктемесінің әр түрлі режимдерінде ауаның 

артық коэффициенті таңдалынады. 

Қазандық агрегатының жұмысы кезінде, белгіленген режимдерде, жылудың негізгі 

шығындарының келесі түрлері бар: 

- отынның жанбайтын және түтін газымен байланысты энергия шығындары; 

-сәулелену әсерінен қазанның қабырғасы арқылы шығатын шығындар; 

- үрлеуден энергия шығыны (2 сурет). 

 

 
 

2 сурет – Қазандық агрегатындағы шығындарды энергетикалық талдау 

Шығар газдардағы түтін газдары мен артық ауа коэффициентін талдау ауа 

сорғыштық және қазандық агрегатын қаптау сапасын бағалауды жүргізуге мүмкіндік 

береді. Ауаның артық және көмірқышқыл ауасының (СО2) коэффициентінің төмен болуы 

жанарғылардың жұмыс режимдерін дұрыс баптауды көрсетеді. Қазандықтың артқы 

бөлігінің дұрыс қапталмағандығы және сыртқы ауаны сору дәрежесінің үлкен мөлшерде 

болуы қазандықтың П.Ә.К. төмендеуіне қосымша энергия шығынына алып келеді. 

Газдардың температурасы бойынша жылу энергиясын утилизациялаудың қосымша 

жабдығын пайдалану мүмкіндігі бағаланады, мысалы, экономайзерлер мен ауа 

қыздырғыштар қазандық агрегатының ПӘК арттыру үшін. 

Энергоаудитті жүргізу кезінде отын құнының заңды өсуіне байланысты қазандық 

агрегаттарының, жылу желілерінің және жылу алмасу жабдықтарының жылу 

оқшаулануын жақсарту мүмкіндігін бағалау қажет. 

 

1 кесте - Энергия үнемдейтін және энергия тиімді іс-шаралар мысалдары және 

қазандық қондырғыларын пайдалану кезіндегі олардың тиімділігі 

 

  Іс-шаралар 

Отын, % 

Үнемдеу Артық шығын 

1 Қазандық агрегатының артынан су экономайзерін пайдалану 5-6 - 

2 Ошақтағы артық ауа коэффициентін көтеру (ɑ) - 0,7 

3 
Қазандық агрегаттарының газ жолындағы ауа соруды 0,1%-

ге азайту 
0,5 - 

4 

Қазандық агрегаттарынан соң  жылуды утилизациялау  

қондырғыларын, будың жасырын жылуын пайдалану 

қондырғыларын қолдану 

15 дейін - 

5 
Шығатын түтін газдарының температурасын 10°С-ға 

төмендету 
0,6-0,7 - 

6 Шығатын түтін құрамындағы СО2 газдарын 1% төмендету - 0,6 

7 
Әрбір 1000 м 3 отынға қазандықтың жоғарғы аймағынан ауа 

алу 
17 кг ш.о. - 

8 Вакуумдық деаэраторды қолдану 1,0 - 

9 Экономайзерде қоректік суды 6°С-ға жылыту 1,0 - 

10 
Қазан барабанына кіре берісте қоректік су 

температурасының 10°С-ға көтеру 
2,0 - 

11 Бу қазанының жұмысын су жылыту режиміне ауыстыру 2,0 - 

 

Желіні қоректендіру үшін қажетті су мөлшерін өлшеу үшін, жылумен жабдықтау 

желісі, жоғалтатын су мөлшері және конденсаттың қайтарылу дәрежесі анықталады.           

Конденсатты қайтармаудан болған экономикалық шығындар жылу энергиясын 

толық пайдаланбаған жылудың шығынына қарағанда үлкен мәнге ие. 

Жылу беру, желдету және ыстық сумен жабдықтау жүйесінің энергия аудитін 

жүргізу кезінде нақты жылу тұтынуды есептеумен салыстыру қажет, оны тұтынушыға 

жеткізу қажет. 

Қорытынды. Мақалада, қазіргі таңдағы өзекті, шешілуі керек мәселенің бірі 

болып табылатын қазандықтардан шығатын және пайдаланылмай қалатын энергия 

шығынын азайту мәселесі айтылды. Қазіргі таңдағы  қазандықтарда қолданылмай қалатын 

немесе  көптеген алдын-алу шараларын қолданбағандықтан болатын энергия 

шығындарын утилизациялық яғни қайта қолдану арқылы П.Ә.К. көтеру әдістері 

көрсетілді. Бұл мақала, болашақта атмосфераға шығатын зиянды заттарды азайтудың 

қажеттігі және қазандықтың энергия тиімділігін арттыру негізінде жазылды.  

SELF-ADJUSTING ADAPTIVE SPACECRAFT CONTROL SYSTEM 
 

Abstract. The unmanned mobile system of any transport facilities (land, space and 

underwater) should have high extent of reliability and non-failure operation in process. The 

elementary mechanical system in a combination to the elementary control system can provide 

these qualities. Besides the unmanned mobile system of space and underwater transport should 

have small sizes and weight and self-regulation possibility at origination of non-staff situations. 

Automatic gearboxes existing now (CVT) are the most complicated mechanical systems and 

